
АБДУКАДИРОВА Гулмира Калдибековна,
№55 Ферма-4 бастауыш мектебінің бастауыш сынып мұғалімі.
Түркістан облысы, Келес ауданы

ИНКЛЮЗИВТІ БІЛІМ БЕРУДІҢ ТҰЖЫРЫМДАМАЛЫҚ ШЕҢБЕРІ

Бастауыш білім беру басымдықтары: сапалы білім берумен қамтамасыз ету және барлық балалар үшін қолайлы жағдай жасау
Орта білім берудің құндылықтар жүйесі білім алушылардың дүниетанымын қалыптастырудың бағдары ретінде әрекет етеді, оның міндеттері олардың рухани-адамгершілік қасиеттерін, аналитикалық, сыни және шығармашылық ойлау қабілеттерін, өзін-өзі қалыптастыруын және қоғамда өзара әрекеттесуін дамыту болып табылады. 
Орта білім берудің барлық сатысында (бастауыш, жалпы, негізгі) Қазақстандық отансүйгіштік, азаматтық жауапкершілік, құрмет, ынтымақтастық, еңбек және шығармашылық, ашықтық, өмір бойы білім алу сияқты негізгі құндылықтар негізінде сапаны қамтамасыз ету жүйесі келесілерді қарастырады:
1) сапалы білім беру мен тәрбиені қамтамасыз етуді жетілдіру;
2) белсенді азаматтық ұстанымды, адамгершілік құндылықтарды тәрбиелеу;
3) білім алушылардың жетістіктерін жүйелі бақылау арқылы білім беру сапасының нәтижелілігін арттыру;
4) орта білім беру қызметінің барлық саласына инновациялық технологияларды енгізу;
5) педагогтер, білім алушылар мен ата-аналардың өзара әрекеттесуінің айрықша ортасын құру үшін қолайлы ахуал мен қажетті жағдайлар жасау;
6) мүдделі тараптармен өзара тиімді ынтымақтастық;
7) өмір бойы үздіксіз білім алу қажеттілігі.
Орта білім берудің сапасын қамтамасыз ету жүйесі азаматтың міндетті тегін орта білім алуға конституциялық құқығын жүзеге асыруға көмектеседі. 
Орта білім берудің сапасын қамтамасыз ету жүйесі ана-аналардың әлеуметтік және материалдық жағдайына және басқа да сыртқы факторларға қарамастан, сапалы орта білімнің қолжетімділігін қамтамасыз етуге бағытталған.
	Білім беруді дамыту саласында еліміздің басты міндеті әрбір баланың сапалы білімге тең қолжетімділігін қамтамасыз ету болып табылады.
Бастауыш білім берудің мақсаты келесі кең ауқымды дағдылардың негіздерін меңгерген білім алушы тұлғасының үйлесімді қалыптасып дамуы үшін қолайлы білім беру кеңістігін құру болып табылады, олар: 
1) білімді функционалды және шығармашылықпен қолдана білу;
2) сыни ойлау;
3) зерттеу жұмыстарын жүргізе білу;
4) ақпараттық-коммуникациялық технологияларды қолдана білу;
5) қарым-қатынастың түрлі тәсілдерін, оның ішінде тілдік дағдыларды меңгеру;
6) топта және жеке жұмыс істеу дағдылары. 
Бастауыш білім беру ұйымы стандартта белгіленген мақсаттар мен күтілетін нәтижелерге бағытталуы тиіс. 



Білім беру жүйесінің жетістігі оның қатысушыларының – педагогтер, білім алушылар мен олардың ата-аналарының позитивті және жеке айтулы нәтижелеріне деген қызығушылығына байланысты. Қазіргі педагогикалық тәсілдер білім алушылардың физикалық және эмоционалды жағдайын сақтауға, олардың мүдделері мен жеке ерекшеліктерін ескеруге бағытталған.
Құзыреттілік тәсілдің негізгі қағидасы білім алушының өзінің тәжірибесі негізінде қызмет түрлерінің әртүрлі саласындағы мәселелерді өз бетінше шеше білу қабілетін дамыту болып табылады. Сондықтан білім беру процесін ұйымдастыруда білім алушыда білім беру мазмұнын құрайтын танымдық, коммуникациялық, ұйымдастырушылық, дүниетанымдық, адамгершілік және басқа да міндеттерді шешу тәжірибесін қалыптастыру маңызды болып табылады.
Оқыту мен тәрбиелеудегі құндылыққа бағытталған тәсіл ұлттық және жалпыадамзаттық құндылықтарды, адамның өмірі мен денсаулығын, тұлғаның еркін даму басымдықтарын, отансүйгіштікті, еңбекқорлықты, адамның бостандығы мен құқығын құрметтеуді тәрбиелеуді көздейді.
Білім беру нәтижелерін бағалау белгілі бір кезеңде қол жеткізілген құзыреттіліктердің қалыптасу деңгейлерін талдауға негізделеді, сондықтан құзыреттілік әдісі бастауыш мектепте алдағы уақытта қажетті белгілі бір дағдыларды дамыту үшін қалыптасады.
Құзыреттілік тәсілін жүзеге асыру педагогтен оқу мақсаттарын қайта қарауды, білім беру технологияларын мұқият таңдауды талап етеді, оқытудың әдіс-тесілдеріне белгілі бір талаптар қояды. Білім беру процесінде жобалар, пікірталастар, кейс-стади әдістерін, стандартты емес тапсырмаларды, сыни ойлауды дамытуды, зерттеушілік және тәжірибеге бағытталған оқу қызметін ұйымдастыруға кеңес беріледі.
STEM/STEАM әдісі – инженерлік-техникалық білім мен қолданбалы өнерді дамыту үшін ғылымды, технологияны, инженерияны, өнер мен математиканы біріктіре отырып, білім берудің барлық деңгейінде білім алушыларды даярлаудың кешенді жүйесі. Оқытудың негізгі принципі – теория мен практиканың үйлесімі, теорияның маңыздылығын, оның өмірде немесе жұмыста, жеке тәжірибеде қолданылуын көрсете алатын нақты тапсырмаларды орындау арқылы өтілген оқу материалын бекіту.
STEM/ ЅТЕАМ технологияларына негізделген әдіс сабақта да, сабақтан тыс уақытта да қолданылады. Сабақты өткізу кезінде проблемалық бағдарланған және эвристикалық оқытуды, ал сабақтан тыс уақытта – жобалық және зерттеуге бағдарланған оқытуды қолдану ұсынылады.
Білім беру процесінде STEM/ЅТЕАМ әдістерін қолдану белгілі бір тақырыптарға сәйкес кіріктірілген оқытуды қарастырады. Жаратылыстану цикл пәндерін оқытуда STEM әдісін жүзеге асыру бойынша ұсыныстар:
- практикалық тапсырмалар мен жобаларды қолдану, әртүрлі ғылыми салаларды білуді қажет ететін тапсырмаларды енгізу. Бұл білім алушыларға білімді іс жүзінде қолдануға және нақты мәселелерді шешу дағдыларын дамытуға көмектеседі;
- білім алушылар үшін сабақтарды қызықты әрі тиімді ету үшін мультимедиалық технологияларды, интерактивті тақтаны, компьютерлік бағдарламаларды, модельдеуді және т.б. пайдалану;
- ғылыми әдістерді қолдануға, гипотезаларды тұжырымдауға, эксперименттер жүргізуге және деректерді талдауға үйрету. Бұл ғылыми жұмыс пен сыни ойлау дағдыларын дамытуға көмектеседі;
- инженерия мен дизайнда технологияларды қолдануға үйрету. Бұл технология мен инженерия саласында дағдыларды дамытуға көмектеседі;
- шығармашылық пен инновацияны дамыту әдістерін қолдану.
Педагогтерге қолданбалы сипаттағы сабақтарды, оқу тапсырмаларын, шығармашылық жобаларды жоспарлау ұсынылады. Бұл ретте тапсырмалар мен жобаларды орындау бірлескен шығармашылықты, зерттеу қызметін қамтиды, оның барысында топта өзара қарым-қатынас жасау қабілеті дамиды. Білім алушының педагогпен және басқа білім алушылармен бірлескен оқу іс-әрекеті процесінде алынған өнімнің маңыздылығына назар аудару қажет.
Функционалдық сауаттылықтың негізгі құрамдас бөліктеріне: оқу сауаттылығы, математикалық сауаттылық, жаратылыстану сауаттылығы, қаржылық сауаттылық, жаһандық құзыреттер мен сыни ойлау жатады. 
Үлгілік оқу бағдарламаларының мазмұны білім алушылардың функционалдық сауаттылығын дамытуға, негізгі және пәндік құзыреттіліктерді қалыптастыруға бағытталған. Бұл ретте функционалдық сауаттылықты дамытуға бөлімшені оқытудың әрбір мақсаты бағытталғанын түсіну маңызды, сондықтан мақсатқа жету әр бөлімді зерттеу кезінде ойластырылуы тиіс.
Оқу сауаттылығы – жазбаша мәтіндерді түсіну және оларға рефлексия жасау қабілеті. Білім алушылар диаграммалар, суреттер, карталар, кестелер және графиктер түрінде берілген әртүрлі жанрдағы мәтінді түсінуді, ақпаратты табу, мәтінді түсіндіру, оның мазмұны туралы ойлану, оның мәні мен мағынасын бағалау қабілетін көрсетуі тиіс.
Оқу сауаттылығын қалыптастыру үшін бастауыш сыныптардан бастап әртүрлі мәтіндерді, соның ішінде электронды мәтіндерді қолдану қажет, өйткені білім алушылар диаграммалар, суреттер, карталар, кестелер мен графиктер түрінде ұсынылған әртүрлі жанрдағы мәтінді түсінуді, мәтінді түсіндіру, оның мазмұны туралы ойлану, оның мәні мен мағынасын бағалау қабілетін көрсетуі қажет.
Оқу сауаттылығы дағдыларын тек тілдік пәндердің сабақтарында ғана емес, пәнаралық мәнмәтінде де дамыту қажет, ол үшін:
• оқуға үйретуді басқа пәндермен кіріктіру;
• тілдерді және басқа пәндерді оқытатын мұғалімдер арасындағы ынтымақтастықты нығайту;
• оқудың әртүрлі стратегияларын қолдану дағдыларын дамыту, атап айтқанда, білім алушылардың оқығанын біріктіру, жинақтау және бағалау дағдыларын дамыту;
• өз пікірін білдіруді қажет ететін тапсырмаларды қолдану (ашық сұрақтардың көмегімен);
• оқылатын мәтінді таңдауда сараланған тәсілді қолдану, белгісіз сөздердің үлесі немесе оның байланысы мен құрылымы арқылы мәтіннің күрделілігін анықтау;
• цифрлық мәтіндермен, соның ішінде интернет-ортада жұмыс жасау дағдыларын дамытуға машықтандыру;
• оқу және цифрлық сауаттылыққа үйрету бағдарламасын кіріктіру және т.б. ұсынылады.
Математикалық сауаттылық – дәлелді математикалық пайымдаулар жасау және әртүрлі мәнмәтіндегі есептерді шешу үшін математиканы қолдану және түсіндіре білу қабілеті. 
Математикалық сауаттылықты қалыптастыру үшін нақты өмірлік жағдайлармен байланысты әртүрлі процестердің математикалық модельдерін құру дағдыларын дамытуға, логикалық, сыни және кеңістіктік ойлауды дамытуға бағытталған тапсырмаларды; кесте, диаграмма, график, сызба және т.б. түрінде берілген статистикалық мәліметтерді талдауға және өңдеуге байланысты практикалық тапсырмаларды орындау қажет. Сонымен қатар мәтінді есептерді шығару, оның ішінде пайызға берілген тапсырмаларды орындау ұсынылады.
Математика сабақтарында функционалдық сауаттылықты дамыту үшін оқыту мақсаттарын жүзеге асыру мысалдары 
	Оқыту мақсаты

	Ұсынылатын тапсырма


	1.5.1.2**заттарды, тауардың 
құнын салыстыру 
кезінде қолданылатын 
ұғымдарды пайдалану
	«1С Шамалар және өлшем бірліктері» бөлімінде білім алушыларға күнделікті өмірде өздері қолданып жүрген заттардың, тауарлардың құнын, бағасын анықтау, салыстыру ұсынылады. Бұл тапсырмалар арқылы шамалар мен өлшем бірліктерді дұрыс қолдану дағдылары қалыптасады.


Жаратылыстану сауаттылығы
Анықтамаға сәйкес жаратылыстану сауаттылығы іс-әрекетті негіздеу үшін ғылым, тұрақты даму және технология туралы дәлелді ойлау қабілетін білдіреді. Ол үшін келесі білік пен дағдылар керек:
1) табиғи және технологиялық құбылыстарды ғылыми тұрғыдан түсіндіру;
2) ғылыми зерттеулер жобаларын әзірлеу және бағалау, сондай-ақ ғылыми деректерді түсіндіру; 
3) жаһандық, жергілікті немесе жеке сипаттағы мәселелерді зерттеу, ғылыми ақпаратты бағалау және оны шешім қабылдау үшін пайдалану. 
Осыған сәйкес жоғарыда аталған білік пен дағдыларды қалыптастыруға бағытталған жаратылыстану сауаттылығы тапсырмаларын қолдану ұсынылады.
Жаратылыстану сауаттылығын қалыптастыру және дамыту мақсатында мынадай тапсырмаларды орындау ұсынылады:
- физикалық процестердің диаграммаларын, сызбаларын, жалпылама және талдау кестелерін құрастыру;
- сипаттау, салыстыру, графикті талдау, қорытынды жасау және жинақтау, есептердің шешуін ресімдеу дағдыларын қалыптастыру; 
- жүргізілген практикалық және зертханалық жұмыстар бойынша кеңейтілген жазбаша немесе ауызша есептерді жасауға үйрету; 
- білім алушылардың ауызша және жазбаша сөйлеу мәдениетін, олардың пікірлерінің қисындылығы мен дәлелдер келтіру дағдыларын арттыру.

Дереккөздерге сілтеме: 
1. Қазақстан Республикасында мектепке дейінгі, орта, техникалық және кәсіптік білім беруді дамытудың 2023 – 2029 жылдарға арналған тұжырымдамасын бекіту туралы Қазақстан Республикасы Үкіметінің 2023 жылғы 28 наурыздағы № 249 қаулысы
2. Қазақстан Республикасының білім және ғылым министрлігінің «Білім беру деңгейлері бойынша сапаны қамтамасыз ету жөніндегі нұсқаулықты бекіту туралы» 2022 жылғы 23 маусым № 292 бұйрығы
3. «2023-2024 оқу жылында Қазақстан Республикасының орта білім беру ұйымдарындағы оқу-тәрбие процесінің ерекшеліктері туралы» әдістемелік нұсқау хат. –Астана: Ы. Алтынсарин атындағы ҰБА, 2023. – 107 б.
